
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চয়নিকা
৭




স্তব্ধতা কপোলে হাত দিয়ে
একা সেথা রহিবে বসিয়া,
মাঝে মাঝে দু-একটি তারা
সেথা আসি পড়িবে খসিয়া।






—সন্ধ্যা-সংগীত



নির্ঝরের স্বপ্নভঙ্গ








আজি এ প্রভাতে রবির কর
কেমনে পশিল প্রাণের ’পর,

কেমনে পশিল গুহার আঁধারে
প্রভাত পাখির গান।

না জানি কেন রে এতদিন পরে
জাগিয়া উঠিল প্রাণ।
জাগিয়া উঠেছে প্রাণ
ওরে  উথলি উঠেছে বারি,
ওরে প্রাণের বাসনা প্রাণের আবেগ
রুধিয়া রাখিতে নারি।

থর থর করি কাঁপিছে ভূধর,

শিলা রাশি রাশি পড়িছে খসে,

ফুলিয়া ফুলিয়া ফেনিল সলিল

গরজি উঠিছে দারুণ রোষে।

মহা উল্লাসে ছুটিতে চায়,

ভূধরের হিয়া টুটিতে চায়,

প্রভাত-কিরণে পাগল হইয়া

জগৎ-মাঝারে লুটিতে চায়।

